
shrIviShNustutiH (muchukundakRRitA)

ஶ்ரீவிஷ்ணுஸ்துதி: (முசுகுந்த³க்ரு’தா)

விமோஹிதோऽயம் ஜந ஈஶ மாயயா
த்வதீ³யயா த்வாம் ச ப⁴ஜத்யநர்த²த்³ரு’க் ।

ஸுகா²ய து:³க²ப்ரப⁴வேஷு ஸஜ்ஜதே
க்³ரு’ஹேஷு யோஷித்புருஷஶ்ச வஞ்சித:॥ 1॥

லப்³த்⁴வா ஜநோ து³ர்லப⁴மத்ர மாநுஷம்
கத²ஞ்சித³வ்யங்க³மயத்நதோऽநக⁴ ।

பாதா³ரவிந்த³ம் ந ப⁴ஜத்யஸந்மதி-
ர்க்³ரு’ஹாந்த⁴கூபே பதிதோ யதா² பஶு:॥ 2॥

மமைஷ காலோऽஜித நிஷ்ப²லோ க³தோ
ராஜ்யஶ்ரியோந்நத்³த⁴மத³ஸ்ய பூ⁴பதே ।

மர்த்யாத்மபு³த்³தே: ⁴ ஸுததா³ரகோஶபூ⁴-
ஷ்வாஸஜ்ஜமாநஸ்ய து³ரந்தசிந்தயா ॥ 3॥

கலேவரேऽஸ்மிந் க⁴டகுட்³யஸந்நிபே⁴
நிரூட⁴மாநோ நரதே³வ இத்யஹம் ।

வ்ரு’தோ ரதே²பா⁴ஶ்வபதா³த்யநீகபைர்கா³ம்
பர்யடம்ஸ்த்வாக³ணயந் ஸுது³ர்மத:³॥ 4॥

ப்ரமத்தமுச்சைரிதி க்ரு’த்யசிந்தயா
ப்ரபு⁴த்³த⁴லோப⁴ம் விஷயேஷு லாலஸம் ।

த்வமப்ரமத்த:ஸஹஸாऽபி⁴பத்³யஸே
க்ஷுல்லேலிஹாநோऽஹிரிவாகு²மந்தக:॥ 5॥

புரா ரதை²ர்ஹேமபரிஷ்க்ரு’தைஶ்சரந்
மதங்க³ஜைர்வா நரதே³வஸம்ஜ்ஞித: ।

ஸ ஏவ காலேந து³ரத்யயேந தே
கலேவரோ விட்க்ரு’மிப⁴ஸ்மஸம்ஜ்ஞித:॥ 6॥

நிர்ஜித்ய தி³க்சக்ரமபூ⁴தவிக்³ரஹோ
வராஸநஸ்த:²ஸமராஜவந்தி³த: ।

க்³ரு’ஹேஷு மைது²ந்யஸுகே²ஷு யோஷிதாம்
க்ரீடா³ம்ரு’க³ பூருஷ ஈஶ நீயதே ॥ 7॥

கரோதி கர்மாணி தப:ஸு நிஷ்டி²தோ
நிவ்ரு’த்தபோ⁴க³ஸ்தத³பேக்ஷயா த³த³த் ।

புநஶ்ச பூ⁴யேயமஹம் ஸ்வராடி³தி
ப்ரபு³த்³த⁴தர்ஷோ ந ஸுகா²ய கல்பதே ॥ 8॥

ப⁴வாபவர்கோ³ ப்⁴ரமதோ யதா³ ப⁴வே-

ஜ்ஜநஸ்ய தர்ஹ்யச்யுத ஸத்ஸமாக³ம: ।
ஸத்ஸங்க³மோ யர்ஹி ததை³வ ஸத்³க³தௌ

பராவரேஶே த்வயி ஜாயதே மதி:॥ 9॥
மந்யே மமாநுக்³ரஹ ஈஶ தே க்ரு’தோ

ராஜ்யாநுப³ந்தா⁴பக³மோ யத்³ரு’ச்ச²யா ।
ய: ப்ரார்த்²யதே ஸாது⁴பி⁴ரேகசர்யயா

வநம் விவிக்ஷத்³பி⁴ரக²ண்ட³பூ⁴மிபை:॥ 10॥
ந காமயேऽந்யம் தவ பாத³ஸேவநாத்³-
அகிஞ்சநப்ரார்த்²யதமாத்³வரம் விபோ⁴ ।

ஆராத்⁴ய கஸ்த்வாம் ஹ்யபவர்க³த³ம் ஹரே
வ்ரு’ணீத ஆர்யோ வரமாத்மப³ந்த⁴நம் ॥ 11॥

தஸ்மாத்³விஸ்ரு’ஜ்யாஶிஷ ஈஶ ஸர்வதோ
ரஜஸ்தம:ஸத்த்வகு³ணாநுப³ந்த⁴நா: ।

நிரஞ்ஜநம் நிர்கு³ணமத்³வயம் பரம்
த்வாம் ஜ்ஞப்திமாத்ரம் புருஷம் வ்ரஜாம்யஹம் ॥ 12॥

சிரமிஹ வ்ரு’ஜிநார்தஸ்தப்யமாநோऽநுதாபை:
அவித்ரு’ஷஷட³மித்ரோ லப்³த⁴ஶாந்தி: கத²ஞ்சித் ।
ஶரணத³ஸமுபேதஸ்த்வத்பதா³ப்³ஜம் பராத்மந்
அப⁴யமம்ரு’தமஶோகம் பாஹி மாऽऽபந்நமீஶ ॥ 13॥
இதி ஶ்ரீமத்³பா⁴க³வதாந்தர்க³தா முசுகுந்த³க்ரு’தா ஶ்ரீவிஷ்ணுஸ்துதி:
ஸமாப்தா ।

